
ACTA DA SESIÓN DO CONCELLO PLENO, CELEBRADA CON CARÁCTER 

EXTRAORDINARIA E URXENTE O TRECE DE FEBREIRO DE DOUS MIL QUINCE  

 
SRES/AS ASISTENTES: 

 

SR ALCALDE-PRESIDENTE: 

D/Dª JOSE MANUEL BLANCO SUAREZ  

 

SRES/AS CONCELLEIROS/AS: 

D/Dª M. DEL CARMEN ESPADA CORTIZAS 

D/Dª MANUEL ANTONIO RAMOS RODRIGUEZ 

D/Dª GUILLERMO SANCHEZ FOJO 

D/Dª NATALIA HERMIDA RICO 

D/Dª ANGEL PERFECTO CASTRO RICO 

D/Dª JUAN PABLO MAURIZ ROMERO 

D/Dª M.DEL MAR GOMEZ CASAL 

D/Dª MIGUEL DE SANTIAGO BOULLON 

D/Dª HIPOLITO FARIÑAS SOBRINO 

D/Dª PABLO JAVIER PRIETO PERILLE 

D/Dª PATRICIA ANEIROS FREIRE 

D/Dª MARCOS LOPEZ BALADO 

D/Dª MANUEL PIGUEIRAS LOPEZ 

D/Dª GONZALO IGLESIAS BLANCO 

D/DªAURORA PIGUEIRAS MARTÍNEZ  

D/Dª PABLO VILLAMAR DIAZ 

D/Dª TERESA JESUS SABIO RODRIGUEZ 

D/Dª CATALINA MARIA GARCIA BLANCO 

D/Dª MARIO ISASI MENDEZ 

D/Dª MARIA JOSE RODRIGUEZ PORTO 

 

SR. INTERVENTOR ACCTAL.: 

D/Dª MANUEL G. ANTÓN VILLAMIL  

 

SR. SECRETARIO XERAL: 

D/Dª ALFONSO DE PRADO FDEZ.-CANTELI. 

 Na casa do Concello de Narón, ás 10:00  do 

trece de febreiro de dous mil quince, baixo a 

presidencia do Sr. alcalde, JOSÉ M. 

BLANCO SUÁREZ, reúnese o Concello 

Pleno para celebrar sesión extraordinaria - 

urgente. Asisten os/as corporativos/as que se 

sinalan  á marxe. 

 

Actúa de secretario ALFONSO DE PRADO 

FDEZ.-CANTELI0, O SECRETARIO 

XERAL. 

 

Aberta a sesión de orde da presidencia 

adoptáronse os acordos seguintes: 

 

1º.- RATIFICACIÓN DA URXENCIA 

 

VOTACIÓN DA URXENCIA.- O Concello Pleno, por unanimidade, ratificou a urxencia desta 

sesión. 

2 º.- PROPOSTA DE APROBACIÓN DO CONVENIO MODIFICADO, SUBSCRITO 

ENTRE A XUNTA DE GALICIA, A ENTIDADE PÚBLICA EMPRESARIAL AUGAS DE 

GALICIA, O CONCELLO DE NARÓN E A SOCIEDADE ESTATAL AGUAS DE LAS 

CUENCAS DE ESPAÑA S.A. PARA A EXECUCIÓN E EXPLOTACIÓN DAS OBRAS DO 

INTERCEPTOR XERAL DA MARXE DEREITA DA RÍA DE FERROL: TRAMO 

CADAVAL- NEDA.. - O pasado 14 de xullo de 2012, a Xunta de Galicia, a Entidade pública 

empresarial Augas de Galicia, os Concellos de Ferrol e de Narón e a Sociedade Estatal Aguas de 

las Cuencas del Norte, S.A., asinaron un convenio para a construcción e explotación da actuación 

denominada “Interceptores generales de la margen derecha de la Ría de Ferrol”. Igualmente nesa 

mesma data as entidades anteriormente citadas – agás o concello ferrolá – asinaron un protocolo de 

colaboración para o desenvolvemento da actuación denominada “Interceptores generales de la 

margen derecha de la ría de Ferrol: Tramo Cadaval-Neda”.  

Ainda que a totalidade das obras citadas obedecen a, e constitúen, unha única actuación 

supramunicipal cualificada como de “interés xeral do Estado” pola Lei 22/1997, do 8 de xullo, o 

certo é que o tramo Cadaval-Neda (co que se completará o esquema de saneamento da marxe 

dereita da ría; e se poñerán en valor as obras xa executadas de saneamento e depuración das 

augas encomendadas á entidade Augas de Galicia pola Confederación Hidrográfica del Miño-Sil 

(BOE do 19 de maio de 2014) – isto é o Emisario submarino de Cabo Prioriño; a EDAR de Cabo 

Prioriño, o Emisario terrestre: A Malata-EDAR de Cabo Prioriño e o Cruce e impulsión de A 

Malata-) que inicialmente prestará servizo exclusivamente ao Concello naronés - ainda que no 

futuro e previo abono das taxas que resulten procedentes, podería ampliarse ao limítrofe Concello 

de Neda- desgaxouse daquela única actuación, sendo obxecto dun tratamento diferenciado, a cuxo 

fin elaboráronse os estudios e documentos técnicos oportunos. 

 

Así o Pleno municipal de Narón, na sesión que tivo lugar o pasado día 29 de xaneiro de 2015, 

prestou aprobación formal ao texto do convenio regulador da execución e explotación daquelas 

obras. 

Como queira que o pasado día nove deste mes a alcaldía do Concello recibe a través de correo 

electrónico, comunicación da directora territorial da zona 1 de Acuaes, na que se advirte da 

introducción de varias modificacións no texto do Convenio orixinalmente aprobado por esta 

Corporación,  en virtude das observacións efectuadas pola Dirección General de Patrimonio del 

Estado, e considerados aqueles cambeos como sustanciais, por esta Administración, ao afectar 

incluso ao cadro de tarifas de explotación reflectido no Anexo V do Convenio que se trata. 

Esta alcaldía propón ao Pleno a adopción dos seguintes acordos:  

 

PRIMEIRO.- Prestar aprobación – nos termos sinalados no encabezamento deste acordo e coas 

modificacións operadas ás que se fixo mención nesta proposta - ao texto do Convenio a suscribir 

pola Xunta de Galicia, a Entidade pública empresarial Augas de Galicia, o Concello de Narón e a 

Sociedad Estatal Aguas de las Cuencas de España, S.A. para a execución e explotación das obras 

do interceptor xeral da marxe dereita da ría de ferrol: tramo Cadaval-Neda (Actuación 

“Interceptores xerais da marxe dereita da Ría de Ferrol”), que se acompaña como Anexo I a esta 

Acta. 

 

SEGUNDO.- Asumir o Concello de Narón os compromisos económicos e pertinentes garantías 

derivados da sinatura deste Convenio. 

 

TERCEIRO.- Facultar ao Sr. alcalde-presidente para a sinatura dese documento e para a 

realización de cantos trámites precisos resulten para a axeitada execución deste acordo. 

 

CUARTO.- Dar conta deste acordo ás entidades asinantes aos efectos oportunos. 

VOTACIÓN E ACORDO.- O Concello Pleno, por maioría e en votación ordinaria, aprobou a 

proposta transcrita: 

TEGA: A favor 8 

PP: A favor 8 

BNG: En contra 2 

PSdeG-PSOE: Abstenciones 2 

GRUPO MIXTO MUNICIPAL: A favor 1 

3 º.- PROPOSTA DE APROBACIÓN DA ADDENDA Nº 1 AO CONVENIO SUBSCRITO 

POLA XUNTA DE GALICIA, A ENTIDADE PÚBLICA EMPRESARIAL AUGAS DE 

GALICIA, OS CONCELLOS DE FERROL E NARÓN E A SOCIEDADE ESTATAL 

AGUAS DE LAS CUENCAS DE ESPAÑA S.A. PARA A EXECUCIÓN E EXPLOTACIÓN 

DA ACTUACIÓN "INTERCEPTORES XERAIS DA MARXE DEREITA DA RÍA DE 

FERROL.. - O pasado 14 de xullo de 2012, a Xunta de Galicia, a Entidade pública empresarial 

Augas de Galicia, os Concellos de Ferrol e de Narón e a Sociedade Estatal Aguas de las Cuencas 

del Norte, S.A., asinaron un convenio para a construcción e explotación da actuación denominada 

“Interceptores generales de la margen derecha de la Ría de Ferrol”. De acordo co previsto na 

Cláusula IX do devandito documento paccionado, creábase unha Comisión de Seguimento do 

devenir do Convenio cuxo obxectivo é estudar e acordar conxuntamente todos aqueles asuntos de 

interese relacionados coa execución das obras desa actuación denominada “Interceptores xerais da 

marxe dereita da ría de Ferrol”. 

 

Nunha xuntanza mantida pola meritada Comisión se Seguimento o pasado día 18 de decembro de 

2014, a Directora Territorial de Acuaes manifestaba a necesidade de asegurar a financiación do 

tramo denominado “Río Inxerto”-,  dado que os prazos naqeles intres previstos, prevían que parte 

da obra se executara no ano 2016, anualidade á que non se poide imputar ningún custo con cargo 

aos Fondo FEDER, debendo por ende ser asumida esa parte da inversión por ambolos dous 

concellos afectados, a cuxo fin aquela responsable propón a financiación pola Sociedade Estatal, 

mediante un crédito, convertible en préstamo a 25 anos, cuxos gastos, custos de amortización e 

financieiros serían recuperados por Acuaes a través das tarifas de explotación a abonar por 

ambalas dúas entidades locais, na súa condición de usarios e beneficiarios conxuntos da 

infraestructura hidráulica, nas procentaxes previstas no Convenio suscrito, debando así mesmo de 

aportar aquelas as oportunas garantías. 

Tras a devandita exposición e unha vez entregadas aos alcaldes de ambas cidades as previsións 

económicas e compromisos a asumir por cada ún dos concellos, os membros da Comisión de 

Seguimento, por unanimidade acordaron financiar a parte non elixible do tramo Río Inxerto, na 

forma proposta por Acuaes (sinalada no párrafo anterior), obrigándose a aportar os novos 

compromisos  municipais para a súa incorporación como anexo ao Convenio vixente. 

Por outra banda, en data 11 de febrero de 2015, a alcaldía do Concello recibe a través de correo 

electrónico, comunicación da xefa territorial de Acuaes, Zona 1, na que se remite o texto dunha 

addenda ao Convenio subcrito o pasado 14 de xullo de 2012, na que se incorporan diversas 

modificacións ao texto do convenio primitivo, xuntamente coa variación da financiación 

anteriormente referida. 

Polo anteriormente exposto esta alcaldía propón ao Pleno municipal a adopción dos seguintes 

acordos: 

 

PRIMEIRO.- Prestar aprobación ao texto da Addenda nº 1 do Convenio pola Xunta de Galicia, a 

Entidade pública empresarial Augas de Galicia, os Concellos de Ferrol e de Narón e a Sociedade 

Estatal Aguas de las Cuencas del Norte, S.A., para a construcción e explotación da actuación 

denominada “Interceptores generales de la margen derecha de la Ría de Ferrol”, que acompaña a 

esta Acta como Anexo II. 

 

SEGUNDO.- Asumir o Concello de Narón os compromisos económicos e pertinentes garantías 

derivados da sinatura desta Addenda. 

TERCEIRO.- Facultar ao Sr. alcalde-presidente para a sinatura da addenda así como á realización 

de cantos trámites precisos resulten para a axeitada execución deste acordo. 

 

CUARTO.- Dar conta deste acordo ás entidades asinantes aos efectos oportunos. 

VOTACIÓN E ACORDO.- O Concello Pleno, por maioría e en votación ordinaria, aprobou a 

proposta transcrita: 

TEGA: A favor 8 

PP: A favor 8 

BNG: En contra 2 

PSdeG-PSOE: Abstenciones 2 

GRUPO MIXTO MUNICIPAL: A favor 1 

 

E non habendo máis asuntos que tratar, a Presidencia levanta a xuntanza, sendo as 10:15  horas da 

data indicada na cabeceira, en proba de todo o que se estende a presente acta que é asinada polo Sr. 

Alcalde comigo o secretario xeral que DÁ FE. 
V. e pr. 

O ALCALDE-PRESIDENTE 

 

O SECRETARIO XERAL  

 

 

 

 

 

 

Asdo: José Manuel Blanco Suárez  Asdo: Alfonso de Prado Fernández-Canteli 


